
				এই পাতাটির মুদ্রণ সংশোধন করা প্রয়োজন। 
ঈশ্বরের প্রেমের সহিষ্ণুতা
একমাত্ৰ সন্তান পথে ক্লেশ না পায় । সাবধান, বলপ্ৰকাশ করিস না, রুক্ষ ভােব ধারণ করিস না, তাহার কোমল অঙ্গে ব্যথা দিস না, তাহার মনের বিরক্তি বৃদ্ধি করিস না। সে যেখানে যায়, দূরে দূরে প্রহরীর ন্যায় থাকিস এবং পথের সকল প্রকার অসুবিধা দূর করিবার চেষ্টা করিস।” কুমার । আপনি প্রথম দিবসে পথশ্রান্ত হইলে যে ব্যক্তি আপনাকে ক্ষুধার অন্ন ও পিপাসার জল দিয়াছিল, সে আপনােকই পিতার আদেশক্ৰমে দিয়াছিল। রাত্রিকালে যে গৃহে আপনি পরিশ্রান্ত মস্তক রাখিয়াছিলেন, সে গৃহ আপনারই পিতার অনুমতিতে সজ্জিত হইয়াছিল। পরদিন নদী উত্তীর্ণ হইবার সময় যে নৌকা দেখিয়াছিলেন, তাহা আপনারই পিতার অনুমতিক্রমে আনীত হইয়াছিল। আমরা প্রহরীর ন্যায় আপনার দূরে দূরে ফিরিতেছি ও কবে আপনার সুমতি হয় তাহার সুযোগ অন্বেষণ করিতেছি।”
শুনিতে শুনিতে ধনীর পুত্র চিৎকার করিয়া কঁাদিয়া উঠিল। বলিল, “পিতার বিশ্বাসী ভূত্য, আমার সুমতি হইবার দিনের অপেক্ষায় আছ ? আজি হইতে আমার সুমতি হইল। আমাকে ঘরে লইয়া চল। আজ যে পিতার সেই মুখ স্মরণ হইয়া হৃদয় বিদীর্ণ হইতেছে। হায় ! আমি নিরপরাধে এমন উদার পিতার গৃহ ছাড়িলাম কেন ? সুখের কোলে পালিত হইয়া আমি সাধ করিয়া দুঃখের জলন্ত অগ্নিশিখায় আত্মসমৰ্পণ করিলাম কেন ? ওরে চল, শীঘ্ৰ আমাকে লইয়া চল, এ দেশ যে আমার পক্ষে বিষসমান হইয়া পড়িল। তোরা আমাকে বন্দী করিয়া লইয়া চল, যে স্বাধীনতাতে আমার সর্বনাশ হইয়াছে আমার সে স্বাধীনত। চুৰ্ণ করিয়া লইয়া চল। হায়, আমি হাসিতে হাসিতে বাহির হইয়াছিলাম, আজ কঁাদিতে কঁাদিতে ফিরিতে হইল।”
অনেক ঈশ্বর-সন্তানের এরূপ দশা ঘটিয়া থাকে। ঈশ্বর দুরন্ত রাজা
s











[image: ]

[image: ]

'https://bn.wikisource.org/w/index.php?title=পাতা:মাঘোৎসবের_উপদেশ_-_শিবনাথ_শাস্ত্রী.pdf/১৭&oldid=723120' থেকে আনীত


				
			

			
			

		
		
		  
  	
  		 
 
  		
  				০৬:০৬, ২০ মার্চ ২০১৭ তারিখে সর্বশেষ সম্পাদিত
  		
  		 
 
  	

  
	
			
			
	    ভাষা

	    
	        

	        

	        এই পাতাটি অন্য কোনো ভাষায় উপলব্ধ নয়।

	    
	
	[image: উইকিসংকলন]



				 এই পাতা শেষ সম্পাদিত হয়েছে ০৬:০৬টার সময়, ২০ মার্চ ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।



				গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	ব্যবহারের শর্তাবলী
	ডেস্কটপ



			

		
			








